
Përmbajtja e procesit arsimor 

Tabela: Përmbajta e programit studimor: Gjuhë dhe Letërsi Shqipe 

Qëllimi i këtij programi  

Programi i Gjuhës dhe Letërsisë angleze i Fakultetit të Filologjisë në Universitetin e Prizrenit 

"Ukshin Hoti", është krijuar për të përmbushur nevojat e tregut të punës dhe për të parashikuar 

trendet e zhvillimit. Programi ynë i drejtohet nevojës së shtuar për mësimdhënës të gjuhës 

angleze, aftësimin në anglisht për punë administrative dhe nevojën për përkthyes të zotë. 

Komponentët kryesorë të fushës lëndore të programit përbëhen nga gjuhësia (struktura e gjuhës), 

gjuhësia teorike, letërsia e shkruar në anglisht (me theks të veçantë anglo-amerikane), historia e 

letërsisë, interpretimi i letërsisë, historia dhe kultura e anglo-amerikane, qytetërimi amerikan, 

historia e gjuhës, konceptet dhe metodat kërkimore të gjuhësisë dhe letërsisë, teoria dhe praktika 

e përkthimit, analiza e ligjërimit, metodologjia e mësimdhënies së anglishtes si gjuhë e huaj, 

teroritë e të nxënit të gjuhës, etj. 

Departamenti i Gjuhës dhe Letërsisë Angleze gjithashtu ofron kurse në metodologjinë e 

mësimdhënies së gjuhës dhe organizon mësimdhënie praktike në shkolla, duke përmbushur 

kërkesat e tregut të punës për mësimdhënës të gjuhës angleze në shkollat fillore, të mesme të ulët 

dhe të mesme të larta. 

 Të diplomuarit e këtij programi janë punësuar në shumë fusha të punës që kërkojnë një njohuri 

të përparuar të gjuhës dhe kulturës angleze. Punësimi i mundshëm në dispozicion për të 

diplomuarit, përfshin punën në shkollat fillore dhe të mesme në të gjithë Kosovën, misionet 

diplomatike në ambasadat e Kosovës jashtë vendit, misionet e huaja të zyrave të BE-së në 

Kosovë ose ndonjë agjenci / zyrë tjetër ndërkombëtare, ambasadat të huaja në Kosovë dhe në 



fusha të tjera të ndryshme të sektorit publik. Programi është gjithashtu i përshtatshëm për ata që 

vendosin të vetëpunësohen në sektorin kulturor, duke ofruar përkthim në ngjarje të ndryshme apo 

konferenca, ose të punojnë si pedagogë, redaktorë apo gazetarë. 

 

Analiza e shkurtër e tregut të punës 

Departamenti i Gjuhës dhe Letërsisë Angleze ofron programin Bachelor në Gjuhë dhe Letërsi 

angleze, për të përgatitur të diplomuarit për të përmbushur kërkesat e tregut si dhe për studime 

Master dhe Ph.D. në Gjuhë dhe Letërsi angleze. 

Jo vetëm rajoni i Prizrenit, por i gjithë vendi i Kosovës ka mungesë të profesionistëve të 

kualifikuar për të dhënë anglisht në arsimin fillor, të mesëm, si dhe arsimin e lartë. Pilotimi i 

kurrikules së re të Kosovës që e mandaton mësimdhënien e gjuhës angleze nga klasa e parë në 

shkollat fillore ka filluar. Zbatimi i kurrikulës në mbarë vendin po vuan nga disa kufizime, njëra 

prej të cilave është mungesa e një numri të mjaftueshëm të mësimdhënësve të gjuhës angleze me 

kualifikime të përshtatshme universitare, veçanërisht ata që mund të përmbushin nevojën e 

shtuar për mësimdhënien e gjuhës angleze në klasat e para, sipas kërkesave të kurrikulës së re. 

Qyteti i Prizrenit ka një traditë 54-vjeçare në trajnimin e mësimdhënësve. Kjo traditë daton që 

nga themelimi i Shkollës së Lartë Pedagogjike, "Xhevdet Doda" në vitin 1962, si qendra e dytë 

më e vjetër për Studime të Larta Arsimore në Kosovë, pas asaj në Prishtinë e cila u themelua në 

1957. Shkolla Pedagogjike filloi me katër programe, përfshirë Gjuhë dhe Letërsi angleze. Kjo 

trashëgimi e mësimdhënies gjysmë shekullore ka krijuar shumë mësimdhënës të gjuhës angleze 

që përhapin me vite njohuritë e gjuhës angleze në shkollat fillore dhe të mesme, por, për shkak të 

përparësisë së Kosovës në nxënien e gjuhës angleze, nevojiten edhe më shumë mësimdhënës. 

Prandaj, ky program është një vazhdim i traditës mësimore që i ka rrënjët e saja të shëndosha në 

cilësinë dhe përgjegjësinë akademike.  

Përveç mësimdhënies, aftësia në gjuhën angleze është një kriter thelbësor për personelin 

administrativ për të shërbyer në nivel lokal, në qeveri ose jashtë vendit, në konsullata, 

veçanërisht gjatë procesit të integrimit në Bashkimin Evropian dhe anëtarësimit në organizata 

dhe agjenci ndërkombëtare. Prandaj, ky program është gjithashtu shumë tërheqës për përkthyesit 

që punojnë në misione dhe ambasada ndërkombëtare në vendin tonë. Qëllimi ynë është që 

studentët të marrin jo vetëm një nivel të lartë të aftësive në gjuhën angleze, por gjithashtu të 

njihen me kulturën anglofone, historinë, civilizimin, prirjet ekonomike dhe ndërkombëtare të 

zhvillimit. 

Prizreni është një qytet multikulturor dhe multi-etnik që ka tërhequr një interes të madh për të 

studiuar gjuhën angleze. Ndër të tjera, fluksi i fundit turistik ka rritur nevojën për më shumë 

anglishtfolës pasi anglishtja është bërë universale. Një ndikim indirekt në zhvillimin ekonomik 

në rajon gjithashtu ndihmohet nga një aftësi e përhapur për të komunikuar në anglisht.  



Krahasueshmëria me programet ndërkombëtare dhe këshillimi i jashtëm 

Përmbajtja e programit të studimit në Gjuhën dhe Letërsinë Angleze është e krahasueshme me 

programet BA të studimeve Angleze si gjuhë e huaj si brenda dhe jashtë vendeve anglofone. 

Programi është i krahasueshëm me programet e studimit të gjuhës angleze si gjuhë e huaj në 

Universitetin e Zagrebit, Universitetin e Lubjanës, Universitetin e Gracit, Universitetin e 

Prishtinës, Universitetin e Klagenfurtit, dhe Universitetin e Vjenes. 

Objektivat e programit për të diplomuarit 

 Prezantimi dhe njohja e studentëve të gjuhës angleze me njohuritë e nevojshme për komunikim 

efektiv në një gjuhë të huaj; 

 Njohja e studentëve me kulturën, historinë, gjuhën dhe letërsinë e njerëzve të vendeve 

anglishtfolëse; 

 Përgatitja për ata që planifikojnë të vazhdojnë studimet e tyre të gjuhës në programe 

pasuniversitare dhe për ata që planifikojnë të angazhohen në shumë fusha profesionale që 

kërkojnë njohuri të një gjuhe të huaj; 

 Njohuri teorike dhe praktike të gjuhësisë së aplikuar në anglisht; 

 Aftësi për të përdorur metoda dhe teknika moderne në mësimin e gjuhës; 

 Aftësi përkthimi; 

 Aftësi për të kryer kërkime të pavarura dhe në ekip; 

 Aftësi për të shkruar dhe folur në mënyrë akademike; 

 Aftësi për të hartuar dhe kryer një studim kërkimor që kulmon në një tezë / disertacion të shkruar; 

 Demonstrimi i njohurive të thelluara të aspekteve komplekse gjuhësore; 

 Aftësi për të analizuar materiale komplekse; 

 Aftësi për të lexuar në mënyrë kritike dhe për të shkruar në mënyrë krijuese. 

 

 

 


